
CCOO, como sindicato feminista, manifesta o seu firme compromiso de seguir loitando contra a discri-
minacion laboral das traballadoras en calquera das suas formas e negociando propostas que mello-

ren as condicions de vida das mulleres.

O feminismo estd sendo o maior motor de transformacion
social, e de ai o empefio en condenalo das faccions sociais
mais reaccionarias; pero detrds del hai mais de corenta anos
de historia de loita de moitas mulleres. Loitas constantes,
comprometidas e arriscadas pero libradas coa alegria que
produce ir acabando coas multiples discriminacions e apostar
con creatividade, sororidade e alegria por unhas condicions
de vida xustas.

Estas loitas libraronse en todos os ambitos, e o laboral non
foi 0o menor. As mulleres necesitamos independencia tamén
econdmica para sermos auténomas e non dependermos de
ninguén. O traballo asalariado é unha desas fontes de autono-
mia, e a necesaria batalla polo acceso ao emprego, a promo-
cion profesional, a corresponsabilidade, a igualdade salarial
ou a fin da violencia son obxectivos sindicais. Por esta razon,
desde CCOO tamén reivindicamos o feminismo sindical, que
colabora co resto de feminismos para conseguir dinamitar o
machismo que ainda persiste e estender o feminismo a todos
e cada un dos espazos.

0 8M tamén reivindicamos este feminismo sindical que nos é
propio e a loita polos dereitos laborais dentro do movemento
feminista e, ainda que nos sumamos a gozar deste dia ludico
de reivindicacion feminista, actualizamos o feminismo nos
centros de traballo todos os dias do ano a través do noso
activo sindical, porque os dereitos non se paran nas portas
dos centros de traballo. Dia a dia denunciamos a discrimina-
cion laboral e achegamos propostas para mellorar as condi-
cions laborais e de vida mediante o didlogo social en aspectos
como o salario minimo interprofesional. O smI pasou de 736
euros ao mes en 2018 a 1134 euros brutos en 14 pagas en 2024;
€ un incremento de mais do 46 %. A suba do smi1 beneficia
mais as mulleres, ao sermos nosoutras as que temos as peores
condicidns laborais e salariais.

A suba do sMmI #EFeminismo

A fenda salarial actual é do 18,6 % e, ainda que é a mais
baixa dos ultimos quince anos, hai que seguir reducindo
a diferenza salarial entre homes e mulleres. Desde CCOO
seguiremos pofiendo un soldo minimo nos convenios,
cuestionando a falta de complementos salariais para as
habilidades tipicamente femininas, diminuindo a parcia-
lidade e elevando o SMI.

Reducir a fenda salarial #FFeminismo

A reforma laboral mellorou a contratacion indefinida e
reduciu a temporalidade, conseguindo maior estabilidade
do emprego feminino. Nos ultimos doce meses, 0 nume-
ro de mulleres sen emprego reduciuse en 23400. E dicir,
houbo mais de 21 000 novos contratos laborais con selo
feminino. A Enquisa de Poboacion Activa demostra que a
temporalidade diminuiu ata o 13,24 % e crearonse 783 000
empregos. Hai mais mulleres traballando ca nunca. Das
21246 900 persoas ocupadas, o0 46,7 % son mulleres; po-
rén, o 75% dos contratos a tempo parcial son femininos.
En CCOO apostamos por reducir a parcialidade e mellorar
as suas condicions laborais.

A reforma laboral #FFeminismo

A suba do sMm1 permite tamén reducir a fenda que existe
nas pensions. No caso das pensions de xubilacion, a fenda
é dun 31,91 %, malia que se negociaron mellores condi-
cions para integrar as lagoas de cotizacion. Considerados
como cotizados ao 100 % ata tres anos os casos de redu-
cion de xornada ou excedencia por coidado de familiares
e/ou menores e de aumentar o complemento para reducir
nelas a fenda de xénero, ainda existe unha fenda nas pen-
siéns de xubilacién do 31,4 %. E vital o noso compromiso
sindical para acabar con esta fenda nas pensions.

A reforma das pensions #EFeminismo



Tamén se mellora a vida das mulleres traballadoras nego-
ciando convenios colectivos que racionalizan a xornada e
introducen medidas que favorecen a corresponsabilidade
e plans de igualdade. Este ano rexistraronse case 5000
plans de igualdade no REGCON e actualmente hai 10729
plans de igualdade en activo. Porén, un 66 % das mais de
31400 empresas que deberian ter plan de igualdade non
o tefien. Desde CCOO seguiremos denunciando a falta de
negociacion, reclamando a convocatoria das mesas de
negociacion e vixiando o seguimento das medidas adop-
tadas neles.

Negociar plans de igualdade #FFeminismo

Ainda que é obrigatoria a existencia de protocolos de
prevencion e tratamento do acoso sexual e por razon de
sexo para todas as empresas, s contan con protocolos
aquelas que tefien plan de igualdade, ao ser estes unha
parte dos plans de igualdade. A maioria de empresas, so-
bre todos as PEMES e microPEMES, carecen de protocolo
contra o acoso sexual e por razon de sexo e, ademais, hai
mulleres —como as empregadas de fogar ou as de axuda
a domicilio— que sofren acoso sexual nas casas dos seus
empregadores. Para orientar tanto a profesionais como
a sindicalistas e as vitimas, contamos co Observatorio de
Acoso sexual y por razén de sexo, no que seguiremos tra-

ballando.
A loita contra o acoso sexual #£Feminismo

Pero tamén é feminismo romper os estereotipos de xé-
nero no acceso, impedir preguntas sexistas, acabar coa
penalizacion da reducién de xornada, conseguir permisos
para as menstruacions incapacitantes, lograr flexibilida-
de da xornada, sensibilizar contra a homofobia, reducir a
xornada laboral, facer rexistros retributivos para ver os
nesgos nos complementos salariais, avaliar o posto de tra-
ballo atendendo a capacidades e habilidades femininas
historicamente solicitadas, pero nin recofiecidas nin pa-
gadas, por en marcha unha prevencion de riscos laborais
acorde cos corpos e realidade das mulleres.

Todo isto e moito mdis #EFeminismo e ademais
de animar a afiliacion a se sumar ds convoca-
torias do movemento feminista nos distintos
lugares, manifestamos o noso compromiso cun
#FeminismoSindical que fard as mulleres mdis
autonomas, felices e independentes.




